
瘞硯銘

作者：韓愈　唐

本作品收錄於《全唐文/卷0557》

隴西李觀元賓，始從進士貢在京師，或貽之硯。既四年，悲歡窮泰，未嘗廢其用。凡與

之試藝春官，實二年登上第。行於褒谷，役者劉允誤墜之地，毀焉。乃匣歸埋於京師里

中。昌黎韓愈，其友人也。讚且識云：

土乎成質，陶乎成器。復其質，非生死類。全斯用，毀不忍棄。埋而識，之仁之義。硯

乎硯乎，與瓦礫異。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


